PWYLLGOR SGRIWTINI CORFFORAETHOL

Cofnodion y cyfarfod hybrid a gynhaliwyd ar 27 Chwefror 2024

YN BRESENNOL.:

WRTH LAW:

YMDDIHEURIADAU:

HEFYD YN
BRESENNOL.:

Cynghorydd Dyfed Wyn Jones (Is-gadeirydd) (yn y Gadair)
Cynghorydd Sonia Williams (Is-gadeirydd ar gyfer y cyfarfod hwn yn
unig)

Cynghorwyr Geraint Bebb, R. Llewelyn Jones, Llio A. Owen, Keith
Roberts, leuan Williams, Arfon Wyn.

Aelodau Cyfetholedig: John Tierney (Yr Eglwys Gatholig)
Aelodau Portffolio

Y Cynghorwyr Llinos Medi (Arweinydd ac Aelod Portffolio ar gyfer
Datblygu Economaidd), Neville Evans (Aelod Portffolio ar gyfer
Hamdden, Twristiaeth a Morwrol), Carwyn Jones (Aelod Portffolio ar
gyfer Busnes Corfforaethol a Phrofiad y Cwsmer), Gary Pritchard
(Dirprwy Arweinydd ac Aelod Portffolio ar gyfer Gwasanaethau Plant,
leuenctid a Thai), Alun Roberts (Aelod Portffolio ar gyfer
Gwasanaethau Oedolion a Diogelwch Cymunedol), Nicola Roberts
(Aelod Portffolio ar gyfer Cynllunio, Gwarchod y Cyhoedd a Newid
Hinsawdd), Dafydd Roberts (Aelod Portffolio ar gyfer Addysg a’r laith
Gymraeg), Dafydd Rhys Thomas (Aelod Portffolio ar gyfer Priffyrdd,
Gwastraff ac Eiddo), Robin Williams (Dirprwy Arweinydd ac Aelod
Portffolio ar gyfer Cyllid).

Prif Weithredwr

Cyfarwyddwr Swyddogaeth (Adnoddau)/Swyddog Adran 151
Cyfarwyddwr Gwasanaethau Cymdeithasol

Cyfarwyddwr Dysgu, Sgiliau a Phobl Ifanc

Pennaeth Priffyrdd, Gwastraff ac Eiddo

Pennaeth Democratiaeth (DS)

Rheolwr Gwasanaethau Cyfreithiol (RJ)

Rheolwr Sgriwtini (AGD)

Swyddog Pwyllgor (ATH)

Swyddog Gweddarlledu (FT)

Cynghorwyr Douglas Fowlie, Aled Morris Jones, Jackie Lewis, Mr
Rhys H. Hughes (Dirprwy Brif Weithredwr), Mr Arwel Owen (Pennaeth
Gwasanaethau Oedolion)

Bethan H. Owen (Rheolwr Gwasanaethau Cyfrifeg) Elin Allsopp
(Swyddog Sgriwtini (Arsylwi)

Yn absenoldeb y Cadeirydd, y Cynghorydd Douglas Fowlie, cadeiriwyd y cyfarfod gan yr
Is-gadeirydd, y Cynghorydd Dyfed Wyn Jones. Cafodd y Cynghorydd Sonia Williams ei
hethol yn Is-gadeirydd ar gyfer y cyfarfod hwn yn unig.



DATGANIAD O DDIDDORDEB

Bu i'r Cynghorydd Sonia Williams ddatgan diddordeb personol yn unig ar sail ei pherthynas
i'r Aelod Portffolio Cyllid.

COFNODION Y CYFARFOD BLAENOROL

Cyflwynwyd cofnodion cyfarfodydd blaenorol y Pwyllgor Sgriwtini Corfforaethol a
gynhaliwyd ar y dyddiadau canlynol ac fe’'u cadarnhawyd fel rhai cywir —

e 16 lonawr 2024 (cyfarfod y bore)
e 16 lonawr 2024 (cyfarfod y prynhawn)

GOSOD CYLLIDEB 2024/25 - CYNIGION DRAFFT TERFYNOL AR GYFER Y GYLLIDEB
REFENIW

Cyflwynwyd adroddiad y Rheolwr Sgriwtini i'w ystyried gan y Pwyllgor. Roedd yr adroddiad
yn gosod y cyd-destun ar gyfer y broses o osod Cyllideb 2024/25, ynghyd &’r prif faterion a
chwestiynau i'w craffu wrth werthuso cynigion terfynol y Pwyllgor Gwaith ar gyfer y gyllideb
refeniw. Mae adroddiad y Cyfarwyddwr Swyddogaeth (Adnoddau)/Swyddog Adran 151 a
gafodd ei gyflwyno yng nghyfarfod y Pwyllgor Gwaith ar 29 Chwefror, 2024, lle cafodd y
cynigion manwl ar gyfer cyllideb refeniw 2024/25 eu hadolygu am y tro olaf a'u
cymeradwyo cyn cyfarfod y Cyngor Llawn ar 7 Mawrth 2024, wedi’i atodi yn Atodiad 1.

Bu i'r Cynghorydd Robin Williams, Dirprwy Arweinydd a’r Aelod Portffolio ar gyfer Cyllid,
amlinellu cyd-destun y cynigion terfynol ar gyfer cyllideb refeniw 2024/25, gan nodi bod y
Pwyllgor gwaith wedi cynnig cyllideb ar gyfer 2024/25 o £184.219m yn ei gyfarfod ar 23
lonawr 2024, ac oherwydd darpariaeth y Cyllid Allanol Cyfun o £126.973m, byddai angen
cynnydd o0 10.9% yn y Dreth Gyngor ac y byddai’n rhaid defnyddio gwerth £4.425m o
falansau cyffredinol y Cyngor er mwyn cydbwyso’r gyllideb. Roedd y cynigion gwreiddiol ar
gyfer y gyllideb ddrafft hefyd yn cynnwys arbedion/gostyngiadau yn y gyllideb, gan
gynnwys gosod cap ar y cynnydd mewn chwyddiant o’r gyllideb ddynodedig i ysgolion o
2.5%. Yn dilyn hynny, cwblhawyd proses ymgynghori gyhoeddus fer ar gynigion y gyllideb,
ac mae’r canlyniadau wedi’'u crynhoi yn Atodiad 2 yr adroddiad, gydag addysg ac ysgolion,
cefnogi plant ac oedolion bregus, a chasglu gwastraff ac ailgylchu ymhlith prif
flaenoriaethau’r ymatebwyr.

Dywedodd y Cynghorydd Robin Williams fod nifer o ddatblygiadau wedi digwydd ers
cyflwyno’r cynigion gwreiddiol ar gyfer cyllideb drafft 2024/25, gan gynnwys cau pen y
mwdw! ar benderfyniadau’n ymwneud &'r gyllideb mewn perthynas a chyrff sy’n codi
ardollau a sefydliadau eraill sy’n derbyn cyfraniad gan y Cyngor, cynnydd o £332k yng
Nghyllid Allanol Cyfun Ynys Mén yn dilyn cyllid ychwanegol gan Lywodraeth Cymru o
ganlyniad i gynnydd mewn cyllid ar gyfer cynghorau yn Lloegr, a throsglwyddo tri grant
refeniw i'r setliad (para 5.4). Wrth lunio’r cynigion terfynol ar gyfer y gyllideb, adolygwyd
nifer o gyllidebau ac mae hyn wedi rhoi ychydig o hyblygrwydd i'r Pwyllgor Gwaith ynghylch
y cynnig terfynol. Mae’r newidiadau hyn wedi cael eu hegluro yn adran 5.5. yr adroddiad,
ac mae effaith yr holl newidiadau ar y gyllideb refeniw i'w weld yn Nhabl 2, paragraff 5.6,
sydd wedi arwain at gyllideb refeniw diwygiedig ar gyfer 2024/25 o £183.459m gyda chyllid
diwygiedig o £184.82m sy’n rhoi cyllid gwarged o £1.373m.

O ran yr amrywiaeth o opsiynau a gafodd eu hystyried gan y Pwyllgor Gwaith i gyd-fynd &’r
cyllid diwygiedig yn y gyllideb ddiwygiedig, mae’r defnydd o arian wrth gefn i gydbwyso



cyllideb 2024/25 yn sylweddol, ai dyma’r swm uchaf sydd wedi’i gynnig ers nifer o
flynyddoedd. Argymhelliad y Swyddog Adran 151 yw na ddylai lefel yr arian wrth gefn
ddisgyn dan 5% o’r gyllideb refeniw net, sef yr isafswm o arian wrth gefn cyffredinol sydd
wedi’'i osod gan y Pwyllgor Gwaith. Ar 6l ystyried yr holl ffactorau, mae cynigion y gyllideb
refeniw derfynol gan y Pwyllgor Gwaith yn addasu’r cynigion gwreiddiol fel y nodir isod, ac
mae’n arwain at gyllideb refeniw net ddiwygiedig ar gyfer 2024/25 o0 £184.164m, sy’n cael
ei ariannu fel y gwelir yn Nhabl 3 yr adroddiad -

e Mae'r cynnydd yn y Dreth Gyngor wedi lleihau i 9.5 %, ac mae 0.9% yn berthnasol i'r
cynnydd yn lefi'r Awdurdod Tan, ac mae 8.6% yn berthnasol i ofynion cyllidebol y
Cyngor. Mae’r cynnydd yn gyffelyb i gynnydd yn y Dreth Gyngor mewn awdurdodau
eraill yng ngogledd Cymru.

e Mae'r cap ar y cynnydd chwyddiannol i ysgolion wedi gostwng 0 2.5% i 1.5%. Yn
ychwanegol at hyn, mae £200k wedi’'i danwario yng nghyllideb eleni a bydd yn
dychwelyd i falansau ysgolion ar ddiwedd 2023/24, sy’n cyfartalu i 0.4% pellach, sy’n
golygu mai'r 1% o ostyngiad gwirioneddol fydd yn cael ei weithredu yng nghyllidebau
ysgolion.

¢ Nid yw'r arbedion o £100k ar gyfer Anghenion Dysgu Ychwanegol yn cael eu gweithredu
yn 2024/25.

o Mae £50k o'r arbedion arfaethedig mewn perthynas & gwasanaethau cymorth gofal
cymdeithasol anstatudol yn cael ei gadw i ariannu’r costau trosiannol a brofwyd wrth ail-
fodelu’r gwasanaeth.

e Bydd £46k yn cael ei ychwanegu i'r gyllideb glanhau cyfleustodau cyhoeddus i fodloni
costau ychwanegol yn dilyn ail-dendro’r gwasanaeth.

o Fody cais i gyfyngu oriau agor y Canolfannau Hamdden yn cael ei addasu i ganiatau
Canolfan Hamdden Amlwch i aros ar agor dan 3pm yn hytrach na chau am 1pm.

Cyfeiriodd y Cyfarwyddwr Swyddogaeth (Adnoddau)/Swyddog Adran 151 at y risgiau sy’'n
wynebu’r gyllideb a fanylwyd arnynt yn adran 6.3 yr adroddiad, ac fe ymhelaethodd arnynt
gyda’r prif risg yn ymwneud a chwyddiant tal. Gyda’r bil cyflog yn mynd y tu hwnt i £100m,
gallai gwall o 1% yn y rhagdybiaeth chwyddiant tal arwain at sefyllifa gyda diffyg cyllid
gwerth £1m yn 2024/25. Ar 6l caniatau i ddefnyddio £4.425m fel cyllid ar gyfer cyllideb
refeniw 2024/25, byddai’'r balans diwygiedig yn disgyn i £10.79m neu 5.88% o’r gyllideb
refeniw net, sydd yn uwch na’r isafswm o 5% a osodwyd gan y Pwyllgor Gwaith. Ar 6l
ystyried lefel arian wrth gefn y Cyngor, balansau ysgolion, arian wrth gefn wedi’i glustnodi
a’r gyllideb wrth gefn, mae’r Swyddog Adran 151 o’r farn bod sefyllfa ariannol y Cyngor yn
gadarn i wynebu’r heriau a all godi yn 2024/25 os na fydd y gyllideb refeniw arfaethedig yn
gallu bodloni costau gwirioneddol fydd y Cyngor yn eu hwynebu yn ystod 2024/25. Mae'r
gyllideb refeniw arfaethedig ar gyfer 2024/25 yn sicrhau bod yr adnoddau sy’n wedi’u
neilltuo i bob gwasanaeth yn gallu bodloni pwysau cyllidebol presennol a chyflawni’r galw
am swyddogaethau statudol y mae’n rhaid i wasanaethau eu darparu, yn ogystal 4
chyflawni rhwymedigaeth gyfreithiol y Cyngor i osod cyllideb gytbwys.

Bu i'r Cynghorydd Geraint Bebb, Cadeirydd y Panel Sgriwtini Cyllid, adrodd ar
drafodaethau’r Panel o’i gyfarfod ar 22 Chwefror 2024, lle rhoddwyd ystyriaeth bellach i'r
cynigion ar gyfer cyllideb refeniw 2024/25. Y prif fater a drafodwyd mewn perthynas &’r
cynigion terfynol ar gyfer y gyllideb refeniw oedd y pryderon a godwyd gan benaethiaid
ynghylch effaith bosibl y cap 0 1.5% ar y cynnydd chwyddiannol ar gyfer ysgolion ar faint
dosbarthiadau a lefelau staff, darpariaeth a gweithgareddau allgyrsiol a gwasanaethau
llesiant a chymorth emosiynol ar gyfer dysgwyr. Penderfynodd y Panel bod tri maes angen
eu craffu ymhellach mewn perthynas &’r gwasanaethau plant a theuluoedd, gwasanaethau
oedolion, addysg ac ysgolion. Ar 6l ystyried yr holl wybodaeth a thystiolaeth a gyflwynwyd,
roedd y Panel yn gefnogol o’r cynnig, oni bai am y cyllid ar gyfer ysgolion, y mae wedi
argymell y dylid ei addasu a’i osod 1% dan chwyddiant (yn lle’r 1.5% a gynigiwyd) gyda
chost o oddeutu £250k yn cael ei ariannu drwy arian wrth gefn.



Dywedodd y Cyfarwyddwr Swyddogaeth (Adnoddau)/Swyddog Adran 151, er y byddai
defnyddio’r arian wrth gefn yn hwyluso’r gwaith o weithredu’r addasiadau arfaethedig,
byddai defnyddio mwy o arian wrth gefn i gydbwyso cyllideb refeniw 2024/25 yn golygu na
fyddai'r arian a wariwyd ar gael ar gyfer 2025/26, a bydd y bwilch mewn cyllid yn 2025/26
yn cynyddu o £250k.

Cyfeiriodd y Prif Weithredwr at yr ymgynghoriad cyhoeddus ar y cynigion ar gyfer cyllideb
refeniw 2024/25, ac er mai dim ond rhwng 24 lonawr a 8 Chwefror 2024 roedd ar gael
oherwydd y cyfyngiadau o fewn yr amserlen i osod y gyllideb, cafwyd bron iawn i 900 o
ymatebion. Cadarnhaodd fod allbwn yr ymgynghoriad wedi cael ei ystyried yn ofalus wrth
lunio’r cynigion terfynol.

Trafodwyd y pwyntiau canlynol gan y Pwyllgor —

¢ | ba raddau mae’r cynigion ar gyfer y gyllideb refeniw yn ymateb yn briodol i'r pwysau ar
y gwasanaeth a’r heriau.

o Effaith, os o gwbl, y cynigion ar ddinasyddion M6n neu unrhyw grwpiau gwarchodedig,
ac a oes angen unrhyw fesurau lliniaru i leihau’r effaith.

o A yw'r arbedion arfaethedig yn gyraeddadwy yn ystod 2024/25.

e Y camau mae’r Pwyllgor Gwaith yn bwriadu eu cymryd i fynd i’r afael &'r bwich a
ragwelir mewn cyllid yn 2025/26 a 2026/27, ac a ellir llacio’r ymrwymiad i gynnal
balansau’r Cyngor ar lefel sy’n cyfartalu & 5% o’r gyllideb refeniw net pe byddai
amgylchiadau’n mynnu hynny.

e A yw'r cynigion i leihau’r cynnydd yn y Dreth Gyngor yn creu risg ariannol ar gyfer
dyfodol y Cyngor.

o Effaith y cynnydd arfaethedig 0 9.5% yn y Dreth Gyngor ar bobl sydd eisoes yn ei chael
hi'n anodd i dalu, ac a oes unrhyw gefnogaeth ar gael ar eu cyfer.

e Yrymateb i'r ymgynghoriad cyhoeddus o gymharu & blynyddoedd blaenorol.

Mewn ymateb i'r pwyntiau a godwyd, cynghorodd yr Aelod Portffolio Cyllid a’r Swyddogion
fel a ganlyn —

e Gall nifer o wasanaethau brofi newid yn y galw am ei wasanaethau. Y ddwy gyllideb sy’'n
profi'r galw mwyaf a'r pwysau mwyaf o ran costau yw Gofal Cymdeithasol Oedolion a’r
Gwasanaethau Plant, ac mae £2.9m a £900k ychwanegol wedi’i gynnwys yn y gyllideb
mewn perthynas & hyn. Bydd unrhyw gynnig yn y galw am yr hyn sydd wedi’i ddarparu
yn y gyllideb yn arwain at orwariant yn y gwasanaethau hyn, a byddai’n rhaid eu
hariannu drwy arian cyffredinol a balansau’r Cyngor, sy’n rhoi mwy o bwyslais ar sicrhau
bod lefel briodol o arian wrth gefn ar gael, neu gallai Cyngor wynebu heriau ariannol.

e Erbod yr arbedion/gostyngiadau arfaethedig ar gyfer 2024/25 wedi cael eu ffurfio fel
nad ydynt yn cael effaith ar unrhyw rai o’r grwpiau gwarchodedig sy’'n cael eu crybwyll
yn Rheoliadau Deddf Cydraddoldeb 2020 (Dyletswyddau Statudol) (Cymru) 2011, ac
nad ydynt yn newid gwasanaethau mewn unrhyw ffordd sylweddol, mae perygl y bydd y
galw am rai gwasanaethau yn llethu capasiti yn ystod y ddwy flynedd nesaf, gan ei
gwneud hi’n anodd i gynnal yr un lefel o ddarpariaeth ar draws gwasanaethau’r Cyngor.
Drwy ei brosesau monitro ac adrodd, bydd y Cyngor yn ceisio adnabod pwyntiau
pwysau yn gynt a defnyddio’r wybodaeth honno i wneud penderfyniadau’n rheolaidd
drwy gydol y flwyddyn.

o Er bod y mwyafrif o'r arbedion arfaethedig yn cael eu hystyried yn gyraeddadwy, mae’r
prif pryderon ynghylch hynny yn ymwneud &’r targed o 1m o arbedion drwy leihau staff,
fydd yn dod i'r amlwg drwy swyddi gwag ac ailstrwythuro gwasanaethau.

e Bydd y broses o ystyried cyllideb 2025/26 yn dechrau ar unwaith ar 6l i gyllideb 2024/25
gael ei chymeradwyo gan y Cyngor Llawn, er mwyn ceisio ymdopi &’r her gymhleth o



cyllideb gytbwys, sy’n bodloni anghenion trigolion Mén ac sy’n cyflawni dyletswyddau
statudol y Cyngor. Mae llywodraeth leol wedi wynebu nifer o galedi, ac yng ngoleuni
costau uwch a chynnydd mewn galw, mae cynghorau wedi derbyn cyllid digonol i'w
galluogi i barhau i ddarparu gwasanaethau ar gyfer y cymunedau a’r unigolion sy’n
dibynnu arnynt. O ran balansau, mater i'r Cyngor yw lefel y balansau cyffredinol yn
seiliedig ar gyngor y Swyddog Adra 151, ac fel rheol, mae 5% o’r gyllideb refeniw net yn
lefel dderbyniol. Os bydd yn hanfodol, mae’n bosibl i'r arian wrth gefn fynd yn is na’r lefel
hon, a byddai'r asesiad hwnnw’n cael ei wneud bryd hynny, ond byddai’n rhaid cael
cynllun i sicrhau bod yr arian wrth gefn yn cyrraedd 5% dros amser o bydd yr arian wrth
gefn yn cael ei ddefnyddio i'r perwyl hwn.

e Fody cynigion ar gyfer y gyllideb a’r cynnydd yn y Dreth Gyngor yn sicrhau bod y
Cyngor yn llai tebygol o wynebu heriau ariannol (nododd y Swyddog Adran 151 y
goblygiadau o gyhoeddi hysbysiad Adran 114, fel y mae nifer o gynghorau yn Lloegr
eisoes wedi’i wneud gan nad ydynt yn gallu bodloni eu hymrwymiadau gwario, ac nad
oes ganddynt arian wrth gefn i gynorthwyo’r gwariant). Gan nad yw'r cyllid gan
Lywodraeth Cymru’n ddigon i alluogi’r Cyngor i fodloni costau a’r galw cynyddol, yr unig
opsiwn arall yw i gynhyrchu incwm ychwanegol drwy gynyddu lefel y Dreth Gyngor a
defnyddio arian wrth gefn ar gyfer y tymor byr, fel arall, efallai na fyddai'r Cyngor yn
gallu cydbwyso’r gyllideb.

e Gall bobl sy’'n ei chael hi'n anodd i dalu’r Dreth Gyngor fod yn gymwys am gefnogaeth
drwy’r Cynllun Gostyngiadau’r Dreth Gyngor, ac mae cyngor a chefnogaeth ar gael gan
Gyngor ar Bopeth a Chanolfan James O’Toole. Er bod dyletswydd ar y Cyngor i gasglu’r
Dreth Gyngor, mae’n ceisio ymateb i amgylchiadau pobl a helpu pobl i ddod o hyd i
ffyrdd o dalu eu Treth Gyngor, ond dylent gysylltu &'r Cyngor cyn gynted & phosibl os
ydynt yn cael trafferth i dalu.

e Bod yr ymateb i'r ymgynghoriad ar y gyllideb yn gadarnhaol o ystyried yr amserlen fer,
ac na chodwyd unrhyw faterion annisgwyl o ran blaenoriaethau’r bobl.

Ar 6l craffu cynigion terfynol y Pwyligor Gwaith ar gyfer cyllideb refeniw 2024/25, ac
ar ol ystyried y wybodaeth a gyflwynwyd yn ysgrifenedig ac ar lafar yn y cyfarfod, yn
ogystal a chanlyniad yr ymgynghoriad cyhoeddus a safbwynt y Panel Sgriwtini
Cyllid, penderfynwyd cefnogi ac argymell y cynigion terfynol ar gyfer cyllideb
refeniw 2024/25 i’'r Pwyllgor Gwaith fel y’u cyflwynwyd, gan dderbyn yr argymhelliad
mewn perthynas a chap chwyddiannol ar gyfer ysgolion, gyda’r Pwyligor Sgriwtini
Corfforaethol yn argymell ei ostwng i 1% a defnyddio gwerth oddeutu £250k o arian
wrth gefn y Cyngor i ariannu hyn.

GOSOD CYLLIDEB 2024/25 - CYNIGION AR GYFER Y GYLLIDEB GYFALAF

Cyflwynwyd adroddiad y Rheolwr Sgriwtini i'w ystyried gan y Pwyllgor. Roedd yr adroddiad
yn amlinellu’r cyd-destun ar gyfer y broses o osod cyllideb ar gyfer 2024/25 ynghyd &'’r prif
faterion a chwestiynau y dylid craffu arnynt wrth werthuso cynigion y Pwyllgor Gwaith ar
gyfer y gyllideb gyfalaf. Bydd adroddiad y Cyfarwyddwr Swyddogaeth (Adnoddau)/
Swyddog Adran 151 yn cael ei gyflwyno i'r Pwyllgor Gwaith yn ei gyfarfod ar 29 Chwefror,
2024, ac mae’n gosod y gyllideb gyfalaf arfaethedig ar gyfer 2024/25 fydd yn cael ei
argymell i'r Cyngor Llawn, ac roedd wedi’i atodi yn Atodiad 1.

Cyflwynodd y Cynghorydd Robin Williams, Dirprwy Arweinydd ac Aelod Portffolio Cyllid, yr
adroddiad a chyfeiriodd at yr arian sydd ar gael er mwyn ariannu’r rhaglen gyfalaf ar gyfer
2024/25 yn Nhabl 1 yr adroddiad. Mae’r Cyfrif Refeniw Tai yn cynnwys incwm a gwariant
sy’n ymwneud & stoc tai’r Cyngor, ac ni ellir defnyddio’r arian hwn at unrhyw ddiben arall.
Mae’r cyllid Cyfalaf Cyffredinol gan Lywodraeth Cymru ar gyfer 2024/25 £12k yn uwch na’r
hynny a ddyfarnwyd yn 2023/24, ac mae’n cyd-fynd & lefelau ariannu a welwyd yn ystod y
12 mlynedd ddiwethaf. Ni welwyd cynnydd sylweddol yn y cyllid hwn er bod ei werth wedi



dirywio’n sylweddol oherwydd chwyddiant yn ystod y cyfnod hwn. Golyga hyn ei bod yn
fwyfwy heriol i gynnal a buddsoddi yn asedau cyfalaf y Cyngor. Gweler crynodeb o’r
rhaglen gyfalaf arfaethedig ar gyfer 2024/25 yn Nhabl 3 yr adroddiad, ac mae werth
£43.838m.

Dywedodd y Cyfarwyddwr Swyddogaeth (Adnoddau)/Swyddog Adran 151 fod yr opsiynau
mewn perthynas & gwariant a buddsoddiad cyfalaf yn gyfyngedig oherwydd y cyfyngiadau
ar adnoddau cyfalaf. Mae’r Pwyllgor Gwaith wedi ystyried y hyfywedd o gael gwared ar
fenthyca digymorth, ond oherwydd lefelau cyfradd llog a'r ffaith y bydda’r gost o fenthyca
digymorth angen ei fodloni drwy ddefnyddio’r gyllideb refeniw, sydd eisoes dan bwysau,
mae’r opsiwn hwn wedi cael ei ddiystyru ar gyfer 2024/25. Dim ond estyniad Ysgol y Graig
sydd wedi’'i gynnwys yn y Rhaglen Cymunedau sy’n Dysgu ar hyn o bryd. Yn y rhaglen
arfaethedig ar gyfer Cyfrif Refeniw Tai 2024/25, bydd y buddsoddiad yn y stoc bresennol
yn parhau er mwyn sicrhau cydymffurfiaeth gyda’r SATC, a bydd yn cael ei ariannu fel yr
amlinellir yn adran 7 yr adroddiad, sy’n cynnwys elfen o fenthyca digymorth sydd wedi’i
drefnu fel rhan o Gynllun Busnes y CRT.

Cyfeiriodd y Cynghorydd Geraint Bebb, Cadeirydd y Panel Sgriwtini Cyllid at gyfarfod y
Panel ar 15 Chwefror 2024, lle rhoddwyd ystyriaeth i’r cynigion ar gyfer cyllideb cyfalaf
2024/25. Ymhlith y materion a gafodd eu trafod gan y Panel roedd y diffyg ffynonellau o
gyllid cyfalaf sydd ar gael i'r Cyngor ar gyfer prosiectau sylweddol yn ymwneud & stoc, oni
bai am y CRT sy’n cael ei wario ar stoc tai'r Cyngor yn unig, yr adnoddau fyddai eu hangen
i alluogi’r Cyngor i fuddosddi yn ei asedau yn y tymor canolig, a’r heriau wrth gwblhau
prosiectau grant cyfleusterau i’r anabl, sy’n peri goblygiadau o ran gallu’r Cyngor i wario
adnoddau ei gyllideb cyfalaf yn brydlon. Ar 6l ystyried yr holl wybodaeth a thystiolaeth a
gyflwynwyd, roedd y Panel yn cefnogi cynigion cyllideb cyfalaf 2024/25 fel y’'u cyflwynwyd,
ac argymhellwyd y cynigion i'r Pwyllgor Sgriwtini Corfforaethol.

Trafodwyd y pwyntiau canlynol gan y Pwyllgor —

o A yw strategaeth gyfalaf tymor hir y Cyngor yn cynnwys cynlluniau ar gyfer buddsoddi
yn ysgolion uwchradd yr Ynys.

e A yw'r cynigion yn canolbwyntio ar y meysydd y mae angen gwariant a buddsoddiad
arnynt fwyaf, o ystyried y diffyg cyllid cyfalaf sydd ar gael ar gyfer y Gronfa Gyffredinol.

e Sut yr ymdrinnir ag unrhyw arian o’r Grant Cyfleusterau i'r Anabl nad yw wedi’i wario ar
ddiwedd y flwyddyn ariannol.

Ymatebodd yr Aelod Portffolio ar gyfer Cyllid a’r Swyddogion fel a ganlyn i’r pwyntiau a
godwyd —

¢ Fod Rhaglen Amlinell Strategol yn cael ei datblygu fydd yn gosod cynlluniau’r Cyngor ar
gyfer buddsoddi mewn addysg yn ystod y blynyddoedd nesaf, a bydd yn cyfeirio at'y
sector eilradd. Mae’r Cynllun yn dibynnu ar gymeradwyaeth gan Lywodraeth Cymru.

e Fod y rhaglen gyfalaf ar gyfer 2024/25 yn ystyried yr egwyddorion sydd wedi’'u gosod yn
y Strategaeth Gyfalaf mewn perthynas &’r meysydd lle mae adnoddau cyfalaf yn cael eu
gwario gan ystyried hefyd y diffyg cyllid cyfalaf sydd ar gael. Nid oes cynnydd sylweddol
wedi’i weld yn y grant cyfalaf a ddarparwyd gan Lywodraeth Cymru yn ystod y
blynyddoedd diwethaf, ac oherwydd chwyddiant, mae gwerth y cyllid wedi lleihau. Mae’r
rhaglen gyfalaf yn canolbwyntio ar gadw asedau’r Cyngor yn eu safon bresennol, ac
mae’n ymatebol gan nad yw adnoddau cyfalaf yn ddigon i alluogi’r Cyngor i wneud
unrhyw welliannau sylweddol ymhlith ei asedau.

¢ By unrhyw gyllid o Grantiau Cyfleusterau i'r Anabl nas wariwyd yn ystod y flwyddyn yn
llithro i'r flwyddyn ariannol nesaf. Mae swm y llithriad yn dibynnu ar gymeradwyaeth y
Pwyllgor Gwaith, lefel y tanwariant a nifer y ceisiadau sy’n disgwyl dyraniad grant.



e Mewn ymateb i argymhelliad ynghylch y posibilrwydd o gael gwared ar yr amodau
clustnodi mewn perthynas a’r CRT, dywedwyd wrth y Pwyligor nad yw’r gyfraith yn
caniatau i'r amod gael ei dorri gan ddefnyddio cyllid y CRT at unrhyw ddiben nad yw’n
ymwneud & stoc tai’r Cyngor. Mae arian dos ben y CRT yn cael ei gynhyrchu drwy
incwm rhent gyda’r bwriad o ddefnyddio’r arian er budd y tenantiaid.

Dywedodd y Prif Weithredwr bod gan y Cyngor amrywiaeth o asedau, ac oherwydd y diffyg
cyllid cyfalaf, nid yw’n gallu cynnal yr asedau i'r ansawdd a safon dymunol. Er bod gan y
Cyngor weledigaeth ac amcanion tymor hir ar gyfer ei asedau, mae’r adnoddau sydd ar
gael yn ei gwneud hi’n anodd i wireddu’r dyheadau hynny. Mae grantiau cyfalaf ar gyfer
prosiectau penodol sy’n cael eu dyfarnu’n aml yn gystadleuol yn dod yn fwyfwy pwysig o
ran ychwanegu gwerth i gyllid cyfalaf craidd y Cyngor. Bydd Cynllun Strategol Cyfalaf,
Cyllideb Cyfalaf a Chynllun Strategol Rheoli Asedau ar gael i'r Pwyllgor Gwaith yn ystod yr
wythnosau nesaf, fydd yn destun trafodaeth mewn perthynas & blaenoriaethau’r Cyngor a
sut y dylid fuddosddi amser ac adnoddau yn ei brosiectau.

Ar 06l craffu cynigion terfynol y Pwyligor Gwaith ar gyfer cyllideb gyfalaf drafft
2024/25, ac ar ol ystyried y wybodaeth a gyflwynwyd yn ysgrifenedig ac ar lafar yn y
cyfarfod, yn ogystal & safbwynt y Panel Sgriwtini Cyllid, penderfynwyd cefnogi ac
argymell y cynigion terfynol ar gyfer cyllideb gyfalaf drafft 2024/25 I'r Pwyligor
Gwaith fel y’u cyflwynwyd.

PANEL SGRIWTINI CYLLID

Bu i'r Cynghorydd Geraint Bebb, Cadeirydd y Panel Sgriwtini Cyllid, adrodd ar ganlyniad
cyfarfod y Panel ar 15 a 22 Chwefror 2024 er mwyn ystyried y cynigion terfynol ar gyfer
Cyllideb Refeniw a Chyllideb Gyfalaf drafft 2024/25, fel y nodir yn y naratif ar eitem 2 a 3
uchod.

BLAEN RAGLEN WAITH

Cyflwynwyd adroddiad y Rheolwr Sgriwtini, a oedd yn ymgorffori Blaen Rhaglen Waith y
Pwyllgor ar gyfer 2024/25, i'w ystyried a’i adolygu.

Rhoddodd y Rheolwr Sgriwtini ddiweddariad i'r Pwyllgor ar ychwanegiadau i'r Blaen
Rhaglen Waith mewn perthynas &'r adolygiad ar gais y Pwyllgor ar berfformiad lleol yn
erbyn dau o'r dangosyddion perfformiad Gwasanaethau Tai. Mae adroddiad ar ganlyniad yr
adolygiad ar y Grantiau Cyfleusterau i’r Anabl wedi’i drefnu ar gyfer cyfarfod y Pwyligor ym
mis Mawrth 2024, yn ogystal ag adroddiad gan y Gnvp Tasg a Gorffen mewn perthynas ag
ail-osod eiddo’r Cyngor, fydd yn cael ei gyflwyno yn ystod cyfarfod y Pwyllgor ym mis Ebrill
2024.

Penderfynwyd —
e Cytuno ar y fersiwn bresennol o’r blaen rhaglen waith ar gyfer 2023/24, gyda’r

ychwanegiadau a nodwyd gan y Rheolwr Sgriwtini.
¢ Nodi’r cynnydd hyd yma o ran gweithredu’r blaen rhaglen waith.

Cynghorydd Dyfed Wyn Jones
Cadeirydd



